
Prezidenti huzuridagi Davlat siyosati va boshqaruvi 

universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

diplomatiya universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

KIRISH 

Insoniyat tarixi davomida jamiyatning ijtimoiy va madaniy taraqqiyoti murakkab, koʻp 

qirrali jarayon sifatida namoyon boʻlib kelgan. Har bir davrda inson faoliyati, qadriyatlar tizimi, 

dunyoqarashi va ijtimoiy munosabatlar muayyan oʻzgarishlarga uchrab, oʻziga xos taraqqiyot 

bosqichlarini bosib oʻtgan. Ana shu oʻzgarish va yangilanishlar sivilizatsiyalar shakllanishi, 

rivojlanishi va oʻzaro taʼsirida aks etgan boʻlib, ijtimoiy-madaniy jarayonlarning chuqur 

mohiyatini anglashda sivilizatsion yondashuv muhim nazariy asos boʻlib xizmat qiladi. 

Global va mintaqaviy miqyosdagi sivilizatsiyalar taraqqiyotini tahlil qilish, ularning 

ijtimoiy va madaniy omillar bilan qanday uygʻunlashganini oʻrganish bugungi kunda nafaqat 

nazariy, balki amaliy ahamiyatga ham egadir. Ayniqsa, zamonaviy dunyoda globallashuv, 

madaniy integratsiya va sivilizatsiyalararo muloqot sharoitida bu masala yanada dolzarb tus 

olmoqda. 

Milliy mustaqillik tufayligina milliy madaniyatimizning boy va koʻhna sarchashmalari 

qaytadan kashf etildi. Xalqimizni boy madaniy merosimizdan keng bahramand etish, madaniy 

obida va qadriyatlarimizni qaytadan tiklash va rivojlantirish imkoniyati vujudga keldi.  

ADABIYOTLAR TAHLILI 

Maʼlumki, uzoq yillar davomida kishilar ongiga zoʻr berib targʻib etilgan kommunistik 

gʻoya va mafkura taʼlim-tarbiya, fan va madaniyatning ijtimoiy taraqqiyot va shaxs hayotidagi 

ahamiyatiga yetarlicha eʼtibor bermaslikdan tashqari sivilizatsiya deganda moddiy 

madaniyatni, fan deganda esa ishlab chiqaruvchi kuchni tushunishga zoʻr berdi. Madaniy 

faoliyatga boʻlgan eʼtiborsizlik esa oxir-oqibatda butun ijtimoiy-siyosiy sistema inqirozining, 

maʼnaviy qashshoqlik va tanazzulning kuchayishiga, oxir-oqibatda esa insonning jamiyatdan, 

oʻz «men»ligidan begonalashuviga olib keldi. Bir soʻz bilan aytganda, madaniy faoliyatga boʻlgan 

munosabatning qandayligi jamiyatning gullab yashnashi yoki inqirozini, sivilizatsiya taqdirini 

belgilaydigan oʻta muhim falsafiy masaladir. 

Sivilizatsiyaning mohiyatini belgilashda madaniyatning oʻrni va roli beqiyosdir. Zero, 

ishlab chiqarish sivilizatsiyaning moddiy asosini tashkil etsa, madaniyat ijtimoiy hayotning 

barcha sohalarini qamrab oladi, uning qiyofasini, oʻziga xos rangini belgilab beradi. Hatto ishlab 

chiqarish kuchlariga ham oʻziga xos xarakterlilik, ahamiyatlilik beradi. Bu bilan madaniyat 

ijtimoiy hayotning tashkillashuvini, yaʼni sivilizatsiyaning shakllanishi, mavjud boʻlishi va 

rivojlanishini belgilab beruvchi oʻziga xos negiz, oʻq vazifasini oʻtaydi. Demak, sivilizatsiya 

madaniyatning konkret namoyon boʻlishini, uning real mavjud hayotini aks ettiradi[1]. 

Madaniyat va sivilizatsiyaning oʻzaro aloqadorligini tahlil etishga sovet davrida 

ideologik maʼno berilar edi. Baʼzi adabiyotlarda madaniyat va sivilizatsiyaning taraqqiyoti 

hamda madaniyatning inqirozi toʻgʻrisida koʻp gapirilar edi[2]. 

Inson ijtimoiy munosabatlarni bilib borgani, tabiiy muhitga chuqurroq kirib borgani va 

oʻz-oʻzini yoʻq qilish uchun haddan tashqari qudratli vositalarni yaratgani sayin madaniyat va 

sivilizatsiyani rivojlantirish vazifalari tobora muhim ahamiyat kasb eta boshlagan.  

Madaniyat va sivilizatsiyaning asl mohiyatini chuqurroq bilish uchun uning uzoq tarixda 

qanday izohlanganligini bilish maqsadga muvofiqdir. Qadimgi rimliklar madaniyat va 

sivilizatsiyani boshqacha taʼriflaganlar. Rimliklar sivilizatsiya va tabiatning, axloq va 

siyosatning, tarixiy jarayon siklliligining va hokazolar nisbatining eng muhim muammolarini 

ijtimoiy hayot va kurashning muhim masalalari bilan bogʻliq holda hal etganlar. 

Madaniyat deganda koʻpincha badiiy faoliyatning ilmiy, badiiy va maishiy namoyon 

boʻlishiga qaraganda ijtimoiy ongning tarixan rivojlanuvchi normasi tushunildi. 

Yangi zamonda buyuk ingliz mutafakkiri F.Bekon madaniyat mohiyatini sxolastik 

tushunishga qarshi chiqdi. U diniy qarashlarga zid ravishda madaniyatni inson aqliy 

faoliyatining mahsuli deb hisobladi. Uning fikricha, madaniyat tabiat va insonning oʻzaro 

munosabatidan kelib chiqadi: madaniyat tabiatga munosabatda boʻlayotgan insondan boshqa 

narsa emasdir. Bekon fan va sanʼatni madaniyatning asosiy elementlari deb hisobladi. 

NATIJALAR VA MUHOKAMA 

Madaniyat va sivilizatsiyani haqiqatan ham chuqur tadqiq etish XVIII asr oʻrtalaridan 

boshlandi, xuddi shu davrga kelib bu tushunchalar fanga kiritildi. I.Kant ijtimoiy fikr tarixida 

birinchi boʻlib madaniyat va sivilizatsiya tushunchalarini bir-biridan farqladi. Uning fikricha, 

madaniyat shubhasiz axloqiylik sohasidir, Ayni vaqtda sivilizatsiya-madaniyatning tashqi, 

«texnik» tipidir. Kant oʻzining 1784 yili yozgan «Umumjahon – fuqarolik planida eng umumiy 

tarix gʻoyasi» asarida madaniyat va sivilizatsiyaning oʻzaro munosabatini shunday tavsiflaydi: 

«Sanʼat va fan tufayli biz madaniyatning eng yuqori darajasiga erishdik. Har qanday 

barqarorlik, bir-birimiz bilan muloyim muloqotda boʻlish maʼnosida biz haddan tashqari 

sivilizatsiyalimiz. Biz oʻzimizni maʼnaviy barkamol deb hisoblashimiz uchun hali bizga koʻp 

narsa yetishmaydi. Aslida axloqiylik gʻoyasi madaniyatga tegishlidir, biroq bu gʻoyani tatbiq 

etish faqat sivilizatsiyani tashkil etadi. U shon-sharafga boʻlgan axloqiy muhabbatga va tashqi 

koʻrkamlikka oʻxshaydi»[3]. 

Hozirgi zamonda koʻpincha texnika, texnologiya muvaffaqiyatlari majmuasi va u bilan 

bogʻliq holda yuzaga kelgan qulaylik (komfort) sivilizatsiya deb tushuniladi. Madaniyat – 

ijtimoiy hayotni uning barcha koʻrinishlarida qayta yaratish va oʻzgartirishning zarur sharti 

sifatida namoyon boʻladigan inson faoliyatining tarixan rivojlanuvchi yuqori biologik dasturi, 

xulq va muloqot sistemasidir[4]. Agar sivilizatsiya va madaniyat oʻzaro munosabatining tarixi 

va logikasiga nazar tashlasak, uning quyidagi asosiy bosqichlarini koʻrsatish mumkin: 

- qadimgi dunyoda va oʻrta asrlarda «madaniyat», «sivilizatsiya» tushunchalari bir-

biridan ajratilmagan; 

- uygʻonish davrida «madaniyat» va «sivilizatsiya» tushunchalarining oʻzaro nisbati 

koʻrsatila boshlandi; 

- maʼrifatparvarlik davri (XVIII)da “sivilizatsiya” va “madaniyat” tushunchalari toʻla 

shakllandi; 

- sivilizatsiyaga jamiyatning rivojlanish bosqichi sifatida qarala boshlandi; 

- «madaniyat» va «sivilizatsiya» tushunchalari bir-biriga qarshi qoʻyila boshlandi. 

Tarixda madaniyatning oʻrni va roliga yetarlicha eʼtibor berilmagan davrlarda 

madaniyat va sivilizatsiya ayniylashtirildi. Biroq yangi zamonda madaniyatga insonning 

oʻzligini anglashi sifatida, tarix subyekti sifatida qarala boshlandi. Madaniyat insonning haqiqiy 

borligʻi sifatida anglana boshladi. Asta-sekin madaniyatga sivilizatsiyaning maʼnaviy asosi deb, 

sivilizatsiyaning ruhi, joni deb qarash boshlandi. Madaniyat jamiyatni modernizatsiyalashda 

hal qiluvchi rol oʻynaydi, u chuqur ijtimoiy-iqtisodiy oʻzgarishlarni tezlashtiradi. Madaniyat 

faoliyat usuli yetukligining darajasi, yaʼni texnologiya sifatida koʻp jihatdan sivilizatsiyali 

rivojlanishning mazkur bosqichida insoniyatning olamni oʻzlashtirish darajasini belgilaydi, 

shuningdek, insoniyatning progressiv oʻzgarishlarga adaptatsiyalashish imkoniyatlarini 

belgilaydi.  

Madaniyat va sivilizatsiyaning nomutanosibligi sivilizatsiyali rivojlanishning burilish 

nuqtalarida yaqqol koʻzga tashlanadi. Buning boisi shundaki, madaniyatning yadrosi mutlaqo 

barqaror boʻlmasa-da, biroq sivilizatsiya oʻzgarishlariga nisbatan ancha sekin oʻzgaradi. Bir 

sivilizatsiyadan boshqasiga oʻtish davrida madaniy qadriyatlar sistemasining barqarorligi 

sotsiumning yangi hayot sharoitlariga moslashuviga xalaqit beruvchi negativ (salbiy) hodisaga 

aylanishi mumkin. 

Hozirgi paytda madaniyat va sivilizatsiyaning oʻzaro munosabatidagi muhim xususiyat 

maʼnaviy qadriyatlarning sivilizatsiya taraqqiyotini belgilayotganligidir.  Madaniyatlarning bir-

birini boyitishi tarix ritmini tezlashtiruvchi, sotsial vaqtni qisqartiruvchi omil boʻlishi mumkin. 

Sotsiomadaniy harakat yoʻlining umumiyligi tufayli insoniyat oʻzining porloq kelajakka boʻlgan 

yoʻlini qisqartiradi. Madaniyat va sivilizatsiya oʻzaro munosabatining istiqbollari qanday 

boʻladi, degan masala turli bahs-munozaralarga sabab boʻlyapti. Biroq shubhasizki, global 

sivilizatsiya istiqbolida madaniyatning roli tobora ortib boradi. 

Hozirgi paytda olimlar oʻrtasida keng yoyilgan nuqtai nazarga koʻra, jamiyat bugun ham, 

kelajakda ham umumiy trayektoriyadan mahrum boʻlgan qator mustaqil rivojlanayotgan 

sivilizatsiya va madaniyatlar majmuasidan iborat boʻladi. Bunday tushunishga koʻra, 

sivilizatsiya-madaniy yopiq, individual xarakterga ega boʻlgan xalqlarning oʻziga xos tarixidir. 

Texnogen sivilizatsiyaning madaniy yadrosini anglash va uni anʼanaviy sivilizatsiyaning 

qadriyatlar sistemasi bilan qiyoslash texnogen sivilizatsiyaning yutuqlarini koʻrishga imkon 

beribgina qolmay, balki gʻarbiy Yevropa madaniy qadriyatlari dunyoga keltirgan global 

inqirozlarni ham yaqqol koʻrsatadi.  

Gʻarb va Sharq madaniyatlarining oʻzaro taʼsiri yangi hayotiy maʼnolarni yarataveradi, 

sivilizatsiyali rivojlanishning yangi sikli uchun madaniy fundamentni shakllantiraveradi. 

Bugungi jahon sivilizatsiyasi – Gʻarb iqtisodiy sistemasi negizida shakllangan qiyofasiz 

odamlar yigʻindisi emas, balki oʻziga xosligini, noyobligini saqlab qolgan xilma xil xalqlarning 

birligidir. Madaniyatlararo sivilizatsiya, global madaniy makon uning fundamental tavsifidir. 

Madaniyat subyekt mohiyatli kuchlarining roʻyobga chiqish darajasini tavsiflaydigan 

subyekt-obyekt munosabatlarining holatini aks ettiradi, ular subyekt faoliyati jarayonida va 

faoliyat natijalarida namoyon boʻladi[5]. Sivilizatsiyaning mohiyati subyektning roʻyobga 

chiqqan (amalga oshgan) mohiyatli kuchlarini oʻzlashtirish xarakterida, yaʼni madaniy 

qadriyatlarda oʻz ifodasini topadi. 

XULOSA 

Yuqoridagilardan shunday xulosaga kelish mumkin: 

1) hozirgi paytda madaniyat va sivilizatsiyaning tutash nuqtalari mavjud ekanligini 

eʼtirof etuvchi oqim shakllandi; 

2) milliy mustaqillik yillaridagina madaniyat va sivilizatsiya mohiyatini xolisona tadqiq 

etish imkoniyati vujudga keldi; 

3) har bir xalq oʻz milliy madaniyatiga egadir, biroq bundan har bir madaniyatli xalq 

sivilizatsiya yaratadi, degan xulosa kelib chiqmaydi; 

4) ijodkor ozchilik tanqidiy fikrlovchi shaxslar davlat tomonidan qoʻllab-

quvvatlansagina madaniyatli xalq turgʻunlik va tanazzulni bartaraf etishi va sivilizatsiya 

yaratishi mumkin; 

5) madaniyat sivilizatsiyasiz, sivilizatsiya esa madaniyatsiz shakllana va rivojlana 

olmaydi: sivilizatsiya madaniyat yoʻnalishi va taqdirini belgilaydi; 

6) sivilizatsiyalar hech qachon oʻlmaydi, xuddi shaxslar oʻlmagani singari; 

7) madaniyatlar va sivilizatsiyalar bir-biri bilan toʻqnashmaydilar, balki bir-birini 

boyitadilar; 

8) boshqa xalqlar va mamlakatlarning milliy manfaatlarini hurmat qilish, oʻzaro 

manfaatli aloqalarni yoʻlga qoʻyish- sivilizatsiya va madaniyatlar hamkorligining zarur 

shartidir. 

